
Yadushaila Yoganarasimha Suprabhatam

யது³ஶைலயோக³நரஸிம்ஹ ஸுப்ரபா⁴தம்

। ஶுப⁴மஸ்து ।
ஜக்³கூ³ஶ்ரீ வகுலபூ⁴ஷணகவி விரசிதம்
யது³ஶைலயோக³நரஸிம்ஹ ஸுப்ரபா⁴தம்
ஶ்ரீமதே ராமாநுஜாய நம: ।
ஶ்ரீமதே நரஸிம்ஹாய நம: ।
கௌஸல்யா ஸுப்ரஜா ராம பூர்வா ஸந்த்⁴யா ப்ரவர்ததே ।
உத்திஷ்ட² நரஶார்தூ³ல கர்தவ்யம் தை³வமாஹ்நிகம் ॥ 1॥
உத்திஷ்டோ²த்திஷ்ட² கோ³விந்த³ உத்திஷ்ட² க³ருட³த்⁴வஜ ।
உத்திஷ்ட² கமலாகாந்த த்ரைலோக்யம் மங்க³ளம் குரு ॥ 2॥
ஸ்ம்ரு’த்வா தாதவத⁴ம் ஸ்வகாரணப⁴வம் கி²த்³யந்நடந்பூ⁴தலம்

ப்ரஹ்லாத:³ ப்ரதிபத்³ய பர்வதமமும் மோமந்தமந்தர்முக:² ।
ஸாலக்³ராமதநும் தநும் நரஹரே போ⁴ஸ்த்வாம் நிதா⁴ய க்வஶ்சித்

ஸ்நாத்வைத்ய த்வத³த³ர்ஶநாத்ஸ்துதிபரஸ்த்வாமாப ஸூஷோऽஸ்து தே ॥ 1॥
யோகீ³ந்த்³ரமாநஸஸரோவரராஜஹம்ஸ

யத்³வத்³ரிஶ‍்ரு’ங்க³தடகந்த³ர ப⁴வ்யவாஸ ।
யோகா³ஸநப்ரகடிதாஶ்ரிதகாங்க்ஷிதார்த²-
தா³நாத்தயோக³ ந்ரு’ஹரே தவ ஸுப்ரபா⁴தம் ॥ 2॥

ப்ரஹ்லாத³ரக்ஷணக்ரு’தே நரஸிம்ஹரூப:
ஸ்தம்போ⁴த³ராந்நநு ஜ²டி³த்யுத³பூ⁴ர்முராரே ।

ப⁴க்தார்த²மேவமவிசிந்திதசித்ரவேஷ:

பா⁴ஸி ப்ரபோ⁴ நரம்ரு’கே³ந்த்³ர தவ ப்ரபா⁴தம் ॥ 3॥
சக்ராயுதோ⁴ऽபி நக²தா³ரிதஶத்ருவக்ஷா:
சந்த்³ராநநோऽபி த்⁴ரு’தஸிஹ்யமுகோ²முகுந்த³ ।

கண்டார்பிதாயதஸிரோ வநமால்யபீத³ம்
ப⁴க்தார்த²மேவ நநு தே ந்ரு’ஹரே ப்ரபா⁴தம் ॥ 4॥

ப்ரஹ்லாத³ப⁴க்திப⁴ரவஶ்யமநா முராரே
தத்ப்ரார்த²நாநுகு³ணமத்ர ந்ரு’ஸிம்ஹரூப: ।

அர்ச்யாக்ரு’திர்விலஸஸி ப்ரதிபந்நயோக:³
வாத்ஸல்யமாஶ்ரிதஜநே ப³த தே ப்ரபா⁴தம் ॥ 5॥

உத்துங்க³ஶ‍்ரு’ங்க³மதி⁴ருஹ்ய குதஸ்ஸ்தி²தோऽஸி
வ்ரு’த்³தோ⁴ऽபி தூ³ரக³த ப⁴க்தஜநேக்ஷணார்த²ம் ।

கிம்வா ஸுத்³ரு’ஷ்டசர ஏவ ஜரத்ஸ்வபா⁴வ:

வாத்ஸல்யகார்யமித³மச்யுத தே ப்ரபா⁴தம் ॥ 6॥
கல்யாணதி³வ்யஸரஸீப்ரதிபி³ம்பி³தோऽயம்

யத்³வத்³ரிஶ‍்ரு’ங்க³விததோச்ச்²ரிதகோ³புரோऽபி ।
ப்ராத: பவித்ரஸலிலே நநு மஜ்ஜதீவ

ஶ்ரீமந்ந்ரு’ஸிம்ஹ தத³பூ⁴த்தவ ஸுப்ரபா⁴தம் ॥ 7॥
ஶ்ரீயாத³வாத்³ரிரமணீயவிஶாலஸாநு-

வ்ரு’க்ஷேஷு ஸுப்திமபஹாய பதத்ரிணோऽபி ।
கூஜந்தி கர்ணமது⁴ரம் தவ ஜாக³ராய

யத்³வத்³ரிதீ³ப ந்ரு’ஹரே தவ ஸுப்ரபா⁴தம் ॥ 8॥
த்வய்யாஹிதாகி²லப⁴ரா மநுஜாஸ்ஸப⁴க்தி

கல்யாணதீர்த²மவகா³ஹ்ய த்⁴ரு’தோர்த்⁴வபுண்ட்³ரா: ।
த்வந்மந்தி³ராங்கணதடே ப²லபுஷ்பஹஸ்தா:
திஷ்ட²ந்தி நாத² ந்ரு’ஹரே தவ ஸுப்ரபா⁴தம் ॥ 9॥

ப்ராலேயஶீதலதரங்க³வஹாஷ்டதீர்த²-
பூதாம்பு³ஶீகரகணோத்³வஹநாதிமந்த:³ ।

ஸாநுப்ரரூட⁴ஸுமஸந்ததிக³ந்த⁴வாஹீ
வாதி ப்ரபோ⁴ மருத³யே தவ ஸுப்ரபா⁴தம் ॥ 10॥

தீர்தா²பி⁴ஷேகஸமயே நரஸிம்ஹ ஸாந்த்³ர-
ஹாரித்³ரசூர்ணபரிகர்மிதஸர்வகா³த்ர: ।

ஸாக்ஷாத்³கு³ஹாந்தரக³தோ வ்ரத கேஸரீவ
ஸந்த்³ரு’ஶ்யஸே யது³கி³ரௌ தவ ஸுப்ரபா⁴தம்: ॥ 11॥

ப⁴க்தார்த²மேவ யது³ஶைலதடே நிஷண்ண:

வாத்ஸல்யஸோட⁴ஜநதாரசிதாபராத:⁴ ।
ஸௌலப்⁴யக்ரு’ஷ்டஜநசித்தவிலோசநோऽஸி

ஶ்ரீமந்ந்ரு’ஸிம்ஹ யது³ஶைலபதே ப்ரபா⁴தம் ॥ 12॥
அஷ்டோத்தரோத்தமஶதஸ்த²லஸாரபூ⁴தே

விக்²யாதத³க்ஷிணப³த³ர்யபி⁴தே⁴ மநோஜ்ஞே ।
ஶ்ரீயாத³வாசலதடே க்ரு’தஸந்நிதா⁴ந

யோகா³ஸநஸ்த² ந்ரு’ஹரே தவ ஸுப்ரபா⁴தம் ॥ 13॥
த்⁴ரு’த்வாத்மபாணியுக³ளேந ச ஶங்க²சக்ரே

ஹஸ்தத்³வயேந பரித³ர்ஶிதபாத³பத்³ம: । (பாத³யுக்³ம:)
ஏதத்³வயாங்கிதபு⁴ஜா இத³மாஶ்ரயத்⁴வ-

மித்யாதி³ஶஸ்யயி கிமத்ர ஹரே ப்ரபா⁴தம் ॥ 14॥
மர்த்யாலிது³ஷ்க்ரு’தக³ஜவ்ரஜபிங்க³த்³ரு’ஷ்டே

பஞ்சாக்³ர்யபா⁴க³வதஸேவிதபாத³பத்³ம ।
ப⁴க்தார்பிதாகி²லபரிஷ்கரணோஜ்வலாங்க³
யத்³வத்³ரிநாத² ந்ரு’ஹரே தவ ஸுப்ரபா⁴தம் ॥ 15॥

வ்ரு’க்ஷாத்மதாமுபக³தா இஹ ஸூரயோऽபி
புந்நாக³சம்பகரஸாலமுக²ஸ்வரூபா: ।

ஶாகா²பு⁴ஜாக்³ரவித்⁴ரு’தப்ரஸவா: பிகாலி-

நாதோ³ச்சஸாமமுக²ராஸ்தவ ஸுப்ரபா⁴தம் ॥ 16॥
வக்ஷஸ்ஸ்த²லேந கமலாம் ஸததம் வஹந்ஸந்

யோகை³கஸக்தஹ்ரு’த³யோऽஸி விசித்ரமேதத் ।
ப⁴க்தேஷ்டத:³ புருஷகாரமபேக்ஷஸே வா

நூநம் ந்ரு’ஸிம்ஹ யது³ஶைலபதே ப்ரபா⁴தம் ॥ 17॥
யோகா³ஸநஸ்த²முருலம்பி³தஜாநுபா³ஹும்

ஸ்தோகாவநம்ரவத³நம் குடிலப்⁴ருவஞ்ச ।
ப்ரு’ச்ச²ந்தமாக³தஸுகா²க³மநந்த்விவ த்வாம்

பஶ்யாமி நாத² ந்ரு’ஹரே தவ ஸுப்ரபா⁴தம் ॥ 18॥
ராமாநுஜார்யஹ்ரு’த³யாதுலமோத³தா³யிந்

ஶ்ரீவைஷ்ணவாரிந்ரு’பசோலநிஷூத³நேந ।
ஶ்ரீபா⁴ஷ்யகாரக்ரு’தமங்க³ளஸந்நுதாத்³ய

ஶ்ரீயாத³வாத்³ரிந்ரு’ஹரே தவ ஸுப்ரபா⁴தம் ॥ 19॥
ஶாந்திர்முகே² நயநயோரபி ஸந்நித⁴த்தே

பாணித்³வயம் பத³யுக³ம் பரித³ர்ஶயத்தே ।
ப⁴க்தாலிஸம்ஶ்ரயணயோக்³யமிதீவ ஶம்ஸத்

பா⁴தி ப்ரபோ⁴ நரம்ரு’கே³ந்த்³ர தவ ப்ரபா⁴தம் ॥ 20॥
ஹத்வாரிமப்யபரிஹார்யருஷா ததீ³ய-
ரக்தம் பிப³ம்ஶ்ச ஸிரயாப⁴வமாவ்ரு’தோரா: ।

இத்யாத்மஶாந்திமதி⁴க³ந்துமிவாஸி யோகே³
ஶ்ரீயாத³வாசலதடே ந்ரு’ஹரே ப்ரபா⁴தம் ॥ 21॥

லோகே ப்ரதிக்ஷணமபி ப்ரதிபத்துகாமா:
போ⁴கா³ந்நரா து³ரிதஸந்ததிமாசரந்தி ।

உத்திஷ்ட² வத்ஸலதயா ததி³ஹக்ஷமஸ்வ
ஶ்ரீயாத³வாத்³ரிந்ரு’ஹரே தவ ஸுப்ரபா⁴தம் ॥ 22॥

பூர்வம் ருஷா பருஷரூபமியம் ஸமேத்ய
மாம் ஶாந்தசித்தமதநோத்ஸகலேக்ஷணார்ஹம் ।

ஏவம் விசிந்த்ய கிமு வக்ஷஸி பங்கஜாக்ஷீம்
த⁴த்ஸே ஶ்ரியம் யது³கி³ரீஶ தவ ப்ரபா⁴தம் ॥ 23॥

தா³நவ்ரதாத்⁴வரதப:ப்ரப்⁴ரு’தே: ப²லம் யத்
த்வந்நாமஸம்ஸ்மரணமாத்ரத ஏவ ப⁴க்த்யா ।

ஆப்நோதி தத்³து³ரிதநாஶமவாப்ய மர்த்ய:
ஶ்ரீமந்ந்ரு’ஸிம்ஹ ப⁴வதீ ப⁴வது ப்ரபா⁴தம் ॥ 24॥

ரக்ஷார்த²மேவ ந்ரு’ஹரே த்வயி ஜாக்³ரதீஹ
பாபாத்மகோऽபி து⁴தபீ⁴திரஹம் ப்ரஹ்ரு’ஷ்ட: ।

நைர்ப⁴ர்யலப்³த⁴லகு⁴ஹ்ரு’ச்ச²ரணம் க³தோऽஸ்மி
த்வத்பாத³பத்³மயுக³ளம் தவ ஸுப்ரபா⁴தம் ॥ 25॥

லோகே ஸ்வபா⁴வமபஹாய ந கிஞ்சித³ஸ்தி
ஸங்கல்ப ஏவம் தவ தாத்³ரு’ஶ இத்யவைமி ।

ஸம்ஸ்காரமக்³நமதிரஸ்ம்யத ஏவ நாத²
த்ராயஸ்வ பாபிநமமும் ந்ரு’ஹரே ப்ரபா⁴தம் ॥ 26॥

த்வத்பாத³பத்³மயுக²லே ஸுத்³ரு’டா⁴ ந்ரு’ஸிம்ஹ
ப⁴க்திர்ந மே ஹ்ரு’தி³ ந ச வ்ரததா³நநிஷ்ட:² ।

கைங்கர்யபு³த்³தி⁴ரபி ஜாது ந மே ப்ரரூடா⁴
த்ராயஸ்வ மாம் கருணயா தவ ஸுப்ரபா⁴தம் ॥ 27॥

ஶ்ரீவைஷ்ணவாக்³ர்யகுலலப்³த⁴ஜநிஸ்து ஸோऽயம்
ராமாநுஜார்யசரணாஶ்ரயணைகபா⁴க்³ய: ।

இத்யாத³ரேண ஸுவிசிந்த்ய மயி ப்ரஸீத³
ஶ்ரீமந்ந்ரு’ஸிம்ஹ தவ ஸம்ப்ரதி ஸுப்ரபா⁴தம் ॥ 28॥

பூர்வாநுவ்ரு’த்தகு³ருஸந்ததிமங்க³ளோக்தி-
ஸம்ஸ்தூயமாந யது³ஶைலபதே ந்ரு’ஸிம்ஹ ।

தந்வந்ஸ்வயம் பு⁴வநமங்க³ளமாதி³மூர்தே
விஶ்வாத்மகோ விலஸஸீஹ தவ ப்ரபா⁴தம் ॥ 29॥

வேதா³ந்தவேத்³ய நிரவத்³யகு³ணாம்பு³ராஶே
லக்ஷ்மீவிலாஸநிலயாயிதரம்யவக்ஷ: ।

பீதாம்ப³ரோருருசிபிங்க³லகேஸரௌக⁴
ஶ்ரீயாத³வாசலபதே ந்ரு’ஹரே ப்ரபா⁴தம் ॥ 30॥

கல்யாணரூபமஶரண்யஶரண்யமீட்³யம்
காருண்யமாத்ரக்ரு’தஸர்வஜக³த்ப்ரஸூதிம் ।

ப்³ரஹ்மேந்து³ஶேக²ரஸுரேஶஸமர்சிதாங்க்⁴ரிம்
த்வாம் த்³ரஷ்டுமஸ்மி நநு த³ர்ஶய தே ப்ரபா⁴தம் ॥ 31॥

ஆராத⁴நாய தவ நாத²ஸுவர்ணபூர்ண-

கும்ப⁴ப்ரஸூநதுளஸீத³லதூ⁴பதீ³பா: ।
ஸஜ்ஜா த்³விஜாம்ஶ்ச நிக³மஸ்வரமஞ்ஜுகண்டா²-
ஸ்திஷ்ட²ந்தி ஜாக்³ரு’ஹிஹரே தவ ஸுப்ரபா⁴தம் ॥ 32॥

மங்க³ளாஶாஸநம்

க்ஷபிதாஶ்ரிதது:³கா²ய ரக்ஷாத³க்ஷாய ஸாக்ஷிணே ।
ௐகாரரூபிணே தஸ்மை நரஸிம்ஹாய மங்க³ளம் ॥ 1॥
உத்³கி³ரத்யகி²லாந்லோகாந்ஸம்வர்தே க்³ரஸதே ச ய: ।

உக்³ராய நரஸிம்ஹாய தஸ்மை ஸ்யாந்நித்யமங்க³ளம் ॥ 2॥
ஸர்வைரவத்⁴யம் தை³த்யேஶம் தீக்ஷ்ணாக்³ரைர்நக²ரைஸ்து ய: ।
விதா³ர்யாऽஹந்நுரோதே³ஶே தஸ்மை வீராய மங்க³ளம் ॥ 3॥
பத்³ப்⁴யாமாக்ரம்ய பாதாலம் ஶிரஸா த்ரிதி³வம் ததா² ।
அஷ்டதி³க்³பா³ஹுத³ண்டோ³ யஸ்தஸ்மை ப⁴த்³ரஞ்ச விஷ்ணவே ॥ 4॥
தேஜஸா யஸ்ய சந்த்³ரார்கநக்ஷத்ரக்³ரஹவஹ்நய: ।
ஜ்வலந்தி தஸ்மை ஜ்வலதே நரஸிம்ஹாய மங்க³ளம் ॥ 5॥
விநேந்த்³ரியாணி ஸர்வத்ர ஸர்வம் ஜாநாதி ஸர்வதா³ ।
யஸ்ஸர்வதோமுகா²ய ஸ்யாத்தஸ்மை ப⁴த்³ரம் ரமாஜுஷே ॥ 6॥
ஸடாதடிஜ்ஜ்வலஜ்ஜிஹ்வஸ்தீக்ஷ்ணத³ம்ஷ்ட்ராத்விஹுஜ்வல: ।
யோ பா⁴தி நரஸிம்ஹாய தஸ்மை ஸ்யாந்நித்யமங்க³ளம் ॥ 7॥
யந்நாமஸ்மரணாத்³பீ⁴தா பூ⁴தவேதாலராக்ஷஸா: ।
ரோகா³ நஶ்யந்தி தஸ்மை ஸ்யாத்³பீ⁴ஷணாய ச மங்க³ளம் ॥ 8॥
யம் ஸமாஶ்ரித்ய ஸர்வோऽபி ஸகலம் ப⁴த்³ரமஶ்நுதே ।
ஶ்ரியா ஜுஷ்டாய தஸ்மை ஸ்யாத்³ப⁴த்³ராய ச ஸுமங்க³ளம் ॥ 9॥
ஸாக்ஷாத்³விபக்ஷம் ம்ரு’த்யுஞ்ச ப⁴க்தாநாம் யோ விநாஶயேத் ।
ம்ரு’த்யோஶ்ச ம்ரு’த்யவே தஸ்மை நரஸிம்ஹாய மங்க³ளம் ॥ 10॥
யஸ்மை க்ரு’த்வா நமஸ்காரம் விதா⁴யாத்மநிவேத³நம் ।
த்யக்தது:³கோ² நர: காமாநஶ்நுதே தம் நமாம்யஹம் ॥ 11॥
தா³ஸபூ⁴தாஸ்ஸ்வதஸ்ஸர்வே ஹ்யாத்மாந: பரமாத்மந: ।
அதோऽஹமபி தே தா³ஸ இதி மத்வா நமாம்யஹம் ॥ 12॥
ஆதி⁴வ்யாதி⁴மஹாபீ⁴திமஹாது:³க²நிவாரக ।
அபாரகருணாஸிந்தோ⁴ தி³வ்யஸிம்ஹ நமோऽஸ்து தே ॥ 13॥
பூர்வாசார்யக்ரு’தைர்ப⁴க்த்யா மங்க³ளாஶாஸநைஶ்சிராத் ।
ஸ்தூயமாநாய தஸ்மை ஸ்யாந்நரஸிம்ஹாய மங்க³ளம் ॥ 14॥
ப²லஶ்ருதி: -
ஸுப்ரபா⁴தமித³ம் ப⁴க்த்யா ப்ராதருத்தா²ய ய: படே²த் ।
ஆயுராரோக்³யமைஶ்வர்யம் ஸோஶ்நுதே ஹர்யநுக்³ரஹாத் ॥ 15॥

இதி ஶ்ரீஜக்³கூ³வகுலபூ⁴ஷணகவி விரசிதம்
யாத³வாத்³ரியோகா³ரூட⁴நரஸிம்ஹஸுப்ரபா⁴தம் ஸம்பூர்ணம் ।

। ஶுப⁴மஸ்து ।
ஶ்ரீயோகா³ரூட⁴நரஸிம்ஹாய பரப்³ரஹ்மணே நம: ।

